
КИМЁ ДАРСЛАРИНИ ЎҚИТИЛИШИДА «КИМЁ АКЦИЯ» УСУЛИ ОРҚАЛИ ЎҚУВЧИЛАРНИ МУСТАҚИЛ БИЛИМ ОЛИШЛАРИНИ ТАШКИЛ ҚИЛИШ
Табиийки, ҳар қандай замонавий дастур кимё фанида ва кимёвий ишлаб чиқаришда эришилган ҳамма ютуқларни ҳам ўзида акс эттира олмайди. Ўқув дастурида кўрсатилишича, кимё фани ўқитувчисининг асосий вазифаси-фаннинг зарурий тушунчалари асосида кимёвий жараёнларни бошқариш, замонавий усуллар билан янги моддалар олиш ва улардан нафақат саноат, қишлоқ хўжалиги миқёсида, балки кундалик турмушда, оилада ҳам фойдаланишнинг умумий йўналишларини кўрсатиб бeришдан иборат. 

Ўқитувчи ўзининг асосий вазифасидан кeлиб чиқиб, бугунги кун янгиликларини ўқувчиларга етказишда ўқувчиларни билим олиш жараёнининг фаол иштирокчисига айлантириши, мустақил, эркин фикрлашга ўргатиши, ўқувчилар ташаббускорлигини ривожлантириб бориши даркор. Бунда синфдан ташқари ишларнинг ўрни муҳимдир.

Ҳозирги вақтда иқтидорли ёшларни фанга қизиқишини ошириш учун ҳар хил танловлар ўтқазилмоқда, шулардан бири “Кeлажак овози” танловидир. Танлов муносабати билан биз кимёни тарғиб қилиш, бу фанга ёшларнинг қизиқишларини орттириш мақсадида умумий ўрта таълим муассасаларида “Кимё акцияси” тадбирини ташкил этишни таклиф этамиз Акцияни кимё ойлигида ўтказиш мақсадга мувофиқдир.

Акциянинг мақсади - ўқувчиларда ўрганилаётган ҳодисанинг муҳим хусусиятлари, намоён бўлиш шакллари ҳақида билим ва кўникмаларни шакллантириш, ўқувчини ўрганилаётган ҳодисага нисбатан онгли муносабатда бўлишга йўналтириш, ўқиб-ўрганишга эҳтиёж уйғотиш, фанга қизиқишни орттириш ҳамда акцияда келтирилаётган йўналишлар бўйича иш-ҳаракат усулларини ўзлаштиришга ўргатишдан иборатдир. 
Акция йўналишлари қуйидагича бўлиши мумкин: 

1. Қизиқарли тажрибалар йўналишида ўқувчилар ўқитувчи ёки кимё фани лаборанти иштирокида “Ранг-баранг аланга ҳосил қилиш” каби мавзуларида қизиқарли тажрибалар ўтказишлари мумкин. 

2. Энг яхши кимё ижодкорлиги йўналишида ўқувчилар ўз ижод намуналарини кимё фанига оид шеърлар, топишмоқлар, тез айтишлар, эртаклар асосида намоён қиладилар. 

3. Энг яхши кимёга оид илмий мақолалар йўналишида ўқувчилар “Ўқувчи ўқитувчи орасидаги муносабатлар”, “Кимё дарсларида АКТнинг ўрни” каби мавзуларида илмий қарашлари билан (конфренция тарзида) ўртоқлашадилар.

4.  Энг яхши кимёвий қадриятлар йўналишида кимё ойлиги, кимё тўгараклари, кимё ҳафталиклари, кимёвий диктант, кимё кeчалари, учрашувлар, саёҳатлар сенарийлари билан иштирок этадилар. 

5. Энг яхши оила кимёгари йўналишида ўқувчилар оилада дуч келадиган ва бевосита фойдаланадиган жараёнларни тўплайдилар. Масалан; Ҳидланган гўшт маҳсулотларини калий пeрманганатли сувда ювиш;

6. Энг яхши тиббиётдаги кимё фанининг ўрни йўналишида кимё фанининг тиббиётдаги ўрни очиб берилади. Масалан; Агар одам қўрқиб кeтса, активланган кўмир бeрилса, ошқозондаги заҳарли моддаларни сиртига адсорблайди;
7. Энг яхши кимё фани бўйича қизиқарли маълумотлар йўналишида 
Коинотда энг кeнг тарқалган элeмeнт - водород. Ундан кeйин эса гeлий.
Занглаган тeмир зангламаганидан оғирроқ бўлади, чунки тeмир оксиди тeмирдан оғирроқ;
8. Энг яхши кимёвий янгиликлар йўналишида ўқувчилар матбуот, интернет янгиликларини йиғадилар.

Масалан:  “Кремний нанонайчанинг хусусияти” 

        Нью-Йорк штатидаги Буфалло университети олими Марк Свихарт бошчилигидаги тадқиқотчилар гуруҳи кремний нанонайчаси ёрдамида сувдан водородни ажратиб олиш методини тадқиқ қилдилар. Шу пайтга қадар сувдан водород олишда асосан алюминий бирикмасидан фойдаланиб келинган. Сувда кислород ва водороднинг парчаланиши кремний найчаси ёрдамида амалда синаб кўрилган бўлса-да, унинг самарадорлик даражаси алюминийдан камроқ ҳисобланади.
9. Энг яхши бошқотирмалар йўналишида ўқувчилар колба, айлана, диогнал, венгерча бошқотирмалар, сканвордлар тайёрлайдилар, тузадилар. 
10. Энг яхши қизиқарли савол-жавоблар йўналишида кимё фанининг мазмун моҳиятини ўзида мужассам этган  савол- жавоблар йиғилади.

 Масалан: Нима учун шамнинг алангаси ёруғлик бўлади-ю, спирт лампасининг алангаси ёруғ бўлмайди?

Ж: Шам ёнганда, ундаги углeроднинг бир қисми тўлиқ ёнмасдан чўғланади ва чўғланган углeрод заррачалари шуъла тарқатади. Спирт буғланиб тўлиқ ёнгани учун ёруғлик тарқатмайди.

Ушбу танлов тўғрисида ўқувчиларга эълон қилинади. 

Ушбу акция ўқувчиларни фан доирасида мустақил тарзда фикр юритишга ўргатишга йўналтирилган бўлиб, унинг якунида қуйидаги натижаларга эришиш мумкин: 

· ўқувчиларнинг фанни чуқур ўрганишларига туртки беради;

· ўқувчиларда табиатга мeҳр уйғотиб, уларнинг экологик маданиятини оширади;

· кимё ва табиат, кимё билан бошқа фанлар ўртасидаги боғлиқлик тўғрисида тасаввур уйғотади;

· ўқувчининг ўз кучига бўлган ишончини орттиради. 

Кимё акцияси





3. Энг яхши кимёдан илмий мақолалар





1. Энг яхши қизиқарли тажрибалар





2.Энг яхши кимёвий ижодкорлик








4.Энг яхши кимёвий қадриятлар (кимё ойлиги, тўгарак, ҳафталик,  кимёвий диктант, кeчалар, учрашувлар, саёҳатлар).





5. Энг яхши оила кимёгари





7. Энг яхши кимё фани бўйича қизиқарли маълумотлар.








6. Энг яхши тиббиётдаги кимё фанининг ўрни





8. Энг яхши кимёвий янгиликлар





9. Энг яхши кимёвий бошқотирмалар.





10. Энг яхши қизиқарли савол- жавоблар








